
SOALAN (1)

PEMBERITAHUAN PERTANYAAN 
DEWAN RAKYAT, PARLIMEN MALAYSIA

PERTANYAAN : BUKAN LISAN

DARIPADA YB DATO’ ABD. AZIZ BIN SHEIKH FADZIR 
[ KULIM BANDAR BAHARU ]

SOALAN

YB DATO’ ABD. AZIZ BIN SHEIKH FADZIR [ KULIM BANDAR 
BAHARU ] minta PERDANA MENTERI menyatakan apakah rancangan 
jangka pendek dan panjang Kerajaan dalam menjadikan Malaysia 
sebagai negara hub halal yang berjaya di dunia dan sejauh manakah 
peranan Institut Penyelidikan dan Latihan Halal Antarabangsa (INHART), 
Universiti Islam Antarabangsa Malaysia (UIAM) bagi membantu pihak 
Kerajaan dalam memposisikan Malaysia menjadi hub halal rujukan 
antarabangsa dan adakah sasaran halal global yang dianggarkan 
melebihi AS$2.3 trilion setahun ini dapat turut memberi impak baik 
kepada Malaysia.



JAWAPAN

Tuan Yang Di Pertua,

Untuk makluman Ahli Yang Berhormat, Kerajaan melalui Halal Industry 

Development Corporation (HDC) dengan sokongan agensi-agensi yang 

lain akan meneruskan pelaksanaan pelbagai program dan projek 

berpandukan Pelan Induk Industri Halal yang mana ia telah meletakkan 

dua objektit menjelang tahun 2020 iaitu:

a) Menjadikan Malaysia sebagai Pusat Rujukan Halal dunia; 

dan

b) Menjadikan Malaysia sebagai peneraju dalam bidang 

inovasi, pembuatan dan perdagangan Halal.

Di bawah Rancangan Malaysia Ke-11, pelan pembangunan berkaitan 

Industri Halal telah dibĕri penekanan yang khusus melalui Teras ke-6 

iaitu ‘Merekayasa Pertumbuhan Ekonomi Untuk Peningkatan 

Kemakmuran’. Perlaksanaannya dirujuk kepada strategi untuk 

‘mentranstormasikan sektor perkhidmatan’ berdasarkan 5 halatuju 

berikut:

a) Menambah baik Tadbir Urus Sektoral;

b) Memperkukuhkan Integriti Halal Malaysia;

c) Meningkatkan Nilai Eksport Halal;

d) Menghubungkan Malaysia dengan Rantaian Bekalan Halal 

Serantau; dan

e) Meningkatkan Bilangan Pakar Berkaitan Industri Halal.

Sehingga Disember 2017, pihak HDC telah melaksanakan program 

Halal Business Transformation (HBT) yang melibatkan sejumlah 628 

buah syarikat. Program ini bertujuan untuk menyediakan syarikat bagi 

mendapatkan Pensijilan Halal, meningkatkan keupayaan dan 

pematuhan syarikat ke arah piawaian antarabangsa. Antara aktiviti- 

aktiviti yang turut dilaksanakan di bawah program tersebut adalah 

termasuk:

a) Mudahcara Pensijilan Halal; dan

b) Peningkatan Kadar Keupayaan Perusahaan Halal.

Sekian, terima kasih.

Mac 2018

